
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  ᐃᓄᓕᕆᔨᒃᑯᓪᓗ 

Munarhiliqiyikkut Inuuhiriknirmullu 

Department of Health and Social Services 

Ministère de la Santé et des Services sociaux 

ᐱᕙᓪᓕᐊᔪᑦ ᑐᓴᕋᑦᓴᑦ 
 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓗᓇᐃᖅᓯᔪᑦ ᐊᑕᐅᓯᕐᒥᒃ ᖃᓂᒪᓐᓇᑖᖅᓯᒪᔪᒥᒃ ᕼ1N1 
 
ᐃᖃᓗᐃᑦ, ᓄᓇᕗᑦ (ᒪᐃ 29, 2009) – 3:45 ᐅᓐᓄᓴᒃᑯᑦ ᓯᑕᒻᒥᕐᒥ, ᒪᐃ 28, 2009 ᓄᓇᕗᑦ ᓯᕗᓪᓕᖅᐹᒥ 
ᓇᓗᓇᐃᖅᓯᓚᐅᖅᑐᑦ ᖃᓂᒪᓐᓇᑖᖅᓯᒪᔪᒥᒃ ᕼ1N1 ᐊᐅᖏᖅᓯᕕᒻᒥ ᓇᓗᓇᐃᖅᑕᐅᓯᒪᓕᖅᑐᓂ. 
 

ᖃᓂᒻᒪᑦᑐᒥᖅ ᓄᓇᕗᑦ ᓯᓚᑖᓃᑦᑐᒥᖅ ᐋᓐᓂᐊᕐᕕᓕᐊᖅᓯᒪᓪᓗᓂ ᐃᐱᓂᐊᖃᑦᑕᕐᓂᖓᓄᑦ ᓇᓗᓇᐃᖅᑕᐅᓕᖅᑐᒥᓂᖅ 
ᖃᓂᒪᓐᓇᖃᕐᓂᖓᓂᒃ. ᑖᓐᓇ ᖃᓂᒻᒪᑦᓯᒪᔪᖅ ᓯᕗᕐᖓᒍᑦ ᐊᓯᖏᓐᓂᒃ ᐋᓐᓂᐊᔾᔪᑎᓕᒥᓂᖅ. 
 

“ᖃᐅᔨᓴᖅᐸᓪᓕᐊᖏᓐᓇᕋᑦᑕ ᖃᓂᒪᓐᓇᒥᒃ ᕼ1N1-ᒥᒃ ᓄᓇᕗᓕᒫᒥ ᐊᑐᖅᑐᑕ ᓇᓗᓇᐃᖅᑕᐅᓯᒪᔪᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᓕᕆᔾᔪᓯᐅᔪᓂᒃ ᐊᓯᖏᓐᓂᓪᓗ ᐱᓕᕆᖃᑎᒋᕙᑦᑕᑎᓐᓂᒃ, ᓇᓗᓇᐃᖅᑕᐅᓯᒪᔪᖃᓚᐅᙱᒃᑲᓗᐊᖅᑎᓪᓗᒍ ᑖᑦᓱᒪ ᓯᕗᕐᖓᓂ,” 
ᐅᖃᖅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᖏᔪᖅᑳᖅ, ᓘᑦᑖᖅ ᐊᐃᓴᒃ ᓲᐳᓪ. 
 

ᖃᑦᓰᓐᓇᐅᑎᓪᓗᒋᑦ ᐃᓄᖏᑦ ᓄᓇᕗᒻᒥ 25-ᒥ ᓄᓇᓕᖏᓐᓂ, ᓇᒥᒥᐅᑕᐅᓂᖓ ᑖᑦᓱᒪ ᓄᓇᓕᖓ ᓇᓗᓇᐃᖅᑕᐅᔾᔮᖏᑦᑐᖅ 
ᓴᐳᔾᔭᐅᓯᒪᖁᓪᓗᒍ ᑭᓇᐅᓂᖓ ᐃᓚᖏᓪᓗ. 
 

ᓄᓇᕗᑦ ᓴᙱᓂᖃᑦᓯᐊᖅᑐᓂᒃ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔾᔪᑎᓖᑦ ᐱᔪᓐᓇᕐᓂᖃᑦᓯᐊᖅᑐᓂᒃ 
ᐃᑉᐱᒍᓱᑦᓯᐊᖅᑐᓂᓪᓗ ᐃᖅᑲᓇᐃᔭᖅᑎᖃᐅᖅᑐᑎᒃ. ᐊᑐᐃᓐᓇᐅᑦᓯᐊᖅᑐᒍᑦ ᑕᒪᓐᓇ ᐊᐅᓚᑕᐅᒍᓐᓇᕐᓂᖓᓄᑦ ᐊᓯᖏᓐᓄᓪᓘᓐᓃᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒫᓗᓐᓇᖅᑐᓂᒃ ᓴᖅᑭᖅᑐᖃᕐᓂᖅᑲᑦ. 
 
ᒪᐃ 27, 2009-ᒧᓄᑦ 1,118 ᓇᓗᓇᐃᖅᑕᐅᓯᒪᔪᑦ ᖃᓂᒪᓐᓇᓖᑦ ᕼ1N1-ᒥ ᑲᓇᑕᒥ. 
 

“ᐅᐸᓗᖓᐃᖅᓯᒪᔪᒍᑦ ᐊᓯᒃᑲᓐᓂᖏᓐᓂᒃ ᓇᓗᓇᐃᖅᑕᐅᔪᖃᕐᓂᖅᑲᑦ ᖃᓂᒪᓐᓇᓕᓐᓂᒃ ᓄᓇᕗᒻᒥ,” ᐅᖃᖅᓯᒪᔪᖅ ᓲᐳᓪ. 
 

ᓇᓗᓇᐃᖅᓯᑲᓐᓂᖅᑐᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᓴᖅᑎᑦᓯᒍᑎᒋᖃᑦᑕᓚᐅᖅᑕᒥᓂᒃ ᖃᓄᐃᓕᐅᕆᐊᖃᕐᓂᖏᓐᓄᑦ 
ᖃᓂᒪᓐᓇᖅᑐᖃᕈᑎᒃ (ᐆᑎᕐᓇᕈᑎᒃ ᖁᐃᖅᓱᖃᑦᑕᕐᓗᑎᓪᓗ, ᑲᒃᑭᓕᖃᑦᑕᕈᑎᒃ, ᐄᔮᕐᓗᖃᑦᑕᕈᑎᒃ, ᓴᓐᓂᕆᒍᑎᒃ, ᐃᕿᐊᑦᑖᖓᒍᑎᒃ 
ᓂᕆᒍᒪᖃᑦᑕᖏᒃᑯᑎᓪᓗ ᑲᔪᖏᙱᓪᓗᑎᒃ): ᐊᖏᕐᕋᖅᓯᒪᒋᐊᓖᑦ, ᑕᖃᐃᖅᓯᕐᓗᑎᒃ ᐃᒥᕋᓚᐃᓐᓇᕐᓗᑎᓪᓗ. ᐱᕙᓪᓕᐊᑐᐃᓐᓇᖅᑲᑕ 
ᖃᓂᒪᓂᖏᑦ, ᓇᒻᒥᓂᑐᐊᖅ ᖃᐅᔨᒍᓐᓇᕋᒥ, ᐅᖄᓚᖃᑦᑕᕆᐊᓖᑦ ᐋᓐᓂᐊᕐᕕᖏᓐᓄᑦ. 
 

ᐱᐅᓂᖅᐹᖑᕗᖅ ᖃᓂᒻᒪᑦᑕᐃᓕᓂᕐᒧᑦ ᓯᕗᕐᖓᒍᑦ ᖃᓄᐃᑦᑕᐃᓕᒪᓂᒃᑯᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐅᖃᐅᔾᔨᒋᐊᒃᑲᓐᓂᖅᑐᑦ ᑭᒃᑯᓕᒫᑦ ᐊᒡᒐᒥᓂᒃ ᐅᐊᓴᐃᓐᓇᖃᑦᑕᖁᓪᓗᒋᑦ, ᖁᐃᖅᓱᖃᑦᑕᕐᓗᑎᒃ ᐊᐃᒥᓐᓄᑦ, ᐊᒥᓱᕋᔭᓄᓪᓗ 
ᐅᐸᑦᑕᐃᓕᖃᑦᑕᕐᓗᑎᒃ ᖃᓂᒪᒍᑎᒃ. 
 

ᐱᓕᕆᖃᑎᒌᓐᓇᖅᑕᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑎᒥᖁᑎᖏᑦ ᑲᓇᑕᒥ, ᐱᓕᕆᖃᑎᒋᕙᑦᑕᕗᓪᓗ ᑲᓇᑕᓕᒫᒥ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᐹᒻ ᑰᓪᑐ 
ᑐᑭᒧᐊᑦᑎᑦᓯᔨᐅᑲᐃᓐᓇᖅᑐᖅ ᑐᓴᕋᑦᓴᓕᕆᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
Tel:  867-975-5712 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca


